
Shri Ranganatha Stotram

શ્રીરઙ્ગનાથસ્તોત્રમ્

શ્રીરઙ્ગે  શેષશાયી વિલસતિ ભગવાન્ દિવ્યવૈકુણ્ઠનાથઃ
કાવેરી દિવ્યગન્ધા વિલસતિ વિરજા દિવ્યતીર્થપ્રશસ્તા ।

શ્રીરઙ્ગં  દિવ્યરઙ્ગં  વિલસતિ નગરં દિવ્યવૈકુણ્ઠમેવ
શ્રીમન્તઃ સૂરિસઙ્ઘા  દિવિ ચ વિલસિતા રઙ્ગદેશસ્થભક્તાઃ ॥ ૧॥

પ્રત્યુપ્તૈઃ પદ્મરાગરફટિકમરકતૈર્દિવ્યમાણિક્યસઙ્ઘઃ  
પ્રાકારૈર્ગોપુરાદ્યૈર્વિલસતિ   વિમલે દિવ્યવૈકુણ્ઠતુલ્યે ।

શ્રીરઙ્ગે  શેષશાયી શતમખમણિભિસ્તુલ્યકલ્યાણગાત્રો
ભક્તાનાં કલ્પવૃક્ષો દિશતુ મમ સુખં રઙ્ગનાથો  દયાલુઃ॥ ૨॥

અમ્ભોજાક્ષઃ સુશીલ શુભગુણનિલયશ્ચન્દ્રકાન્તાનનાબ્જઃ
વક્ષઃસ્થલ્યાં વિરાજન્મણિવરકમલાવત્સજાજ્વલ્યમાનઃ ।

માણિક્યચ્છન્નમૌલિમણિમયવલયો ભક્તકલ્યાણદાતા
વૈકુણ્ઠઃ શેષશાયી દિશતુ મમ સુખં રઙ્ગનાથો  દયાલુઃ॥ ૩॥

સર્વજ્ઞઃ સર્વશક્તઃ સકલગુણનિધિઃ સત્યકામઃ સુરેશઃ
શ્રીવત્સઃશ્રીનિવાસઃ શ્રિતજનવરદઃ સર્વસૌહાર્દસિન્ધુઃ ।

શ્રીરઙ્ગે  દિવ્યદેશે સકલજનનિધૌ શેષતલ્પે શયાનો
મેઘશ્યામઃ કૃપાલુર્દિશતુ   મમ સુખં રઙ્ગનાથો  મુકુન્દઃ ॥ ૪॥

શ્રીરઙ્ગશ્રીનગર્યાં  જ્વલિતમણિફણે નાગરાજે શયાનઃ
બ્રહ્માદ્યૈઃ સૂરિસદ્વૈઃ સ્તુતપદકમલઃ સર્વલોકપ્રસિદ્ધઃ ।

મુગ્ધસ્મેરઃ શ્રુતીનાં શિરસિ વિલસિતઃ સિન્ધુજાવત્સવક્ષાઃ
કારુણ્યાબ્ધિર્વદાન્યો દિશતુ મમ સુખં રઙ્ગનાથો  મુકુન્દઃ ॥ ૫॥

પ્રત્યક્ષં પરમં પદં દિવિ ભુવિ શ્રીરઙ્ગમત્યદ્ભુતં
તત્ર શ્રીભગવાન્ ફણીન્દ્રશયનઃ શ્રીરઙ્ગરાજો  વિભુઃ ।

લક્ષ્મીદિવ્યનિવાસકૌસ્તુભમણિઃ શ્રીવત્સવક્ષઃસ્થલો
જીયાદ્ ભૂતદયાલુરમ્બુજમુખઃ શ્રીવૈષ્ણવાનાં નિધિઃ॥ ૬॥

શ્રીરઙ્ગનાથસ્તોત્રમ્

વિલસતુ મમ ચિત્ત રઙ્ગનાથો  દયાલુ-
ર્વિરતરતુ   મમ સૌખ્યં કલ્પકઃ સ્વાશ્રિતાનામ્ ।

મ જયતુ વિબુધાનાં રાજરાજો મુકુન્દો
વિવિધકનકભૂષાપ્રોજ્જ્વલદિવ્યગાત્રઃ॥ ૭॥

વૈકુણ્ઠતુલ્યવિમલાખિલદિવ્યદેશ-
પ્રાધાન્યલક્ષિતવિલક્ષણરઙ્ગપુર્યામ્  ।

કલ્યાણકલ્પકતરું કમલાયતાક્ષં
શેષાઙ્કશાયિનમહં શરણં પ્રપદ્યે॥ ૮॥

રેખામયાજકલશધ્વજશઙ્ખચક્ર-
વજ્રાદ્યલઙ્કૃતતલૌ જિતપદ્મરાગૌ ।

કાન્તાવવાઙ્મનસગોચરસૌકુમાર્યૌ
શ્રીરઙ્ગરાજચરણૌ  શરણં પ્રપદ્યે॥ ૯॥

કાલામ્બુદશ્યામલકોમલાઙ્ગં
શ્રીવત્સપીતામ્બરકૌસ્તુભાદ્યૈઃ ।

શ્રીભૂષણૈર્ભૂષિતમમ્બુજાક્ષં
શ્રીરઙ્ગરાજં  શરણં પ્રપદ્યે॥ ૧૦॥

શ્રીરઙ્ગનાથ  મમ નાથ તવાઙ્ઘ્રિપદ્મ -
કૈઙ્કર્યનિષ્ઠપરિચારકભૃત્યભૃત્યમ્ ।

માં રક્ષ દિવ્યકૃપયા કરુણામૃતાબ્ધે
શીલાદિમઙ્ગલગુણાકર  ભક્તબન્ધો॥ ૧૧॥

મણિભૂષણભૂષિતનીલતનો
શરણાગતવત્સલ રઙ્ગનિધે  ।

કમલાધવ મઙ્ગલવારિનિધે
પરયા કૃપયા પરિપાલય મામ્॥ ૧૨॥

નિખિલામલદૈવતમૌલિમણે
ભુવનાધિપ મઙ્ગલસારનિધે  ।

શરણાગતકલ્પક રઙ્ગપતે
પરયા કૃપયા પરિપાલય મામ્॥ ૧૩॥

અન્યેષાં કિલ દુર્લભશ્ચ સતતં સ્વસ્મિન્નભક્તાત્મનાં

ભક્તાનાં સુલભઃ પ્રસન્નવદનઃ કલ્યાણદો વત્સલઃ ।
સ્વસ્તિ શ્રીસ્તનકુઙ્કુમાદરુણિતશ્રીનીલગાત્રઃ  સદા
દદ્યામ્મે ભગવાન્ ફણીન્દ્રશયનઃ શ્રીરઙ્ગરાજો  વિભુઃ॥ ૧૪॥

ઉન્મીલત્પદ્મગર્ભદ્યુતિતલમહસા ન્યક્કૃતાઃ પદ્મરાગાઃ
બાહ્યૈસ્તેજઃપ્રરોહૈઃ શતમખમણયો ન્યક્કૃતા નીલવર્ણાઃ ।

ઉદ્યદ્દિવ્યપ્રકાશૈર્નખમણિમહસાં ન્યકૃતાશ્ચન્દ્રભાસો
ભક્તાનામિષ્ટદાતુશ્ચરણકમલયો રઙ્ગનાથસ્ય  વિષ્ણોઃ॥ ૧૫॥

તત્તાદૃશૌ વિધિશિવાદિકિરીટકોટિ-
પ્રત્યુપ્તદિવ્યનવરત્નમહઃપ્રરોહૈઃ ।

નીરાજિતૌ મણિમયોજ્જ્વલનૂપુરાઢ્યૌ
શ્રીરઙ્ગરાજચરણૌ  શરણં પ્રપદ્યે॥ ૧૬॥

આનૂપુરાર્પિતમનોહરદિવ્યપુષ્પ  -
સૌરભ્યસૌરભકરૌ મણિનૂપુરાઢ્યૌ ।

પદ્મોજ્જ્વલૌ નિખિલભક્તજનાનુભાવ્યોં
શ્રીરઙ્ગરાજચરણૌ  શરણં પ્રપદ્યે॥ ૧૭॥

અમ્ભોજસ્ફારપાદો નયનસુભગતાકલ્પકસ્ફારજઙ્ઘઃ
સૌન્દર્યસ્ફારજાનુઃ કરિકરકદલશ્રીલસદ્દીપ્યદૂરુઃ ।

જાજ્વલ્યદ્દિવ્યશાટીવિલસિતકટિકઃ કૌસ્તુભસ્ફારવક્ષાઃ
ચક્રાબ્જસ્ફારબાહુર્દિશતુ    મમ સુખં રઙ્ગનાથો  મુકુન્દઃ ॥ ૧૮॥

કમ્બુગ્રીવપ્રભાતઃ કિસલયવિલસદ્વિદ્રુમસ્મેરભાસ્વ-
દ્દીપોષ્ઠઃ કલ્પવલ્લીમધુરશુભનસઃ પદ્મપત્રાયતાક્ષઃ ।

સુબ્રૂરેખઃ સુફાલો મણિમયમફુટસ્ત્વઞ્જનશ્યામકેશઃ
શ્રીરઙ્ગે  શેષશાયી દિશતુ મમ સુખં લોકનાથો મુકુન્દઃ ॥ ૧૯॥

મણિપ્રવરભૂષણં મકુટદીપ્રનીલાલકં
વિચિત્રમણિનૂ પુરવિલસત્પદામ્ભોજકમ્ ।

સરોભવનિભાનનં સરસિજેક્ષણપ્રોજ્જ્વલં
ભજે નયનસૌખ્યદં પ્રણમતાં તુ રઙ્ગેશ્વરમ્ ॥ ૨૦॥

સુશીલમખિલામરપ્રવરભોગ્યપાદામ્બુજં
શશાઙ્કસદૃશાનનં કનકદીપ્રપીતામ્બરમ્ ।

દશાનનનિઘાતિનં મધુરબિમ્બદિવ્યાધરં

સુશોભિતકરામ્બુજં ખલુ ભજામિ રઙ્ગેશ્વરમ્ ॥ ૨૧॥
મહેન્દ્રમણિભાસ્વરં મણિવરાદિભૂષોજ્જ્વલં
જપાકુસુમવિદ્રુમજ્વલિતબિમ્બદિવ્યાધરમ્ ।

કૃપામૃતપયોનિધિ સુમુખમન્દહાસોજ્જ્વલં
લસદ્વિપુલવક્ષસં કિલ ભજેમ રઙ્ગેશ્વરમ્ ॥ ૨૨॥

ભજેયહિશાયિનં રજતશૈલકાલામ્બુદ-
પ્રભાનિભમહર્નિશં   પ્રણતદિવ્યસૌખ્યપ્રદમ ।

સુધામયપયોધિજાપદસરોજલાક્ષામય-
પ્રભારુણિતવક્ષસં સુલભમેવ રઙ્ગેશ્વરમ્ ॥ ૨૩॥

ન ક્લિશ્યન્તે પ્રસિદ્ધં મનસિજકદનૈર્ભાશ્યકારસ્ય ભક્તાઃ
ભક્તોઽપિ સ્વામિનોઽહં મદનપરવશઃ પાપકર્માસ્મિ મૂર્ખઃ ।

તસ્માન્મે દિવ્યબન્ધો સકલગુણનિધે લોકનાથ ક્ષ્માબ્ધે
ત્યક્તું શક્યત્વયાહં ન ખલુ મમ નિધે રક્ષ માં રઙ્ગનાથ ॥ ૨૪॥

કલ્યાણકલ્પકતરો કરુણામૃતાબ્ધે
શ્રીરઙ્ગરાજ  જગદેકશરણ્યમૂર્તે ।

ભક્તપ્રવત્સલ મનોહરદિવ્યમૂર્તે
પાહિ પ્રસીદ મમ વૃત્તમચિન્તયિત્વા॥ ૨૯॥

ઇતિ શ્રીરઙ્ગનાથસ્તોત્રં  સમ્પૂર્ણમ્ ।

